
Asasara Hans Aronsen,

Naalakkersuisunut meeqgqat atuarfiat pillugu apeqqutigisannut qujapput.

Apeqqut 1. Inatsit pitsaasoq naleqquttumik aningaasalersorneqarpa?

Akissut: Meeqqat atuarfiannut aningaasaliissutit kommuuninut ataatsimut tapiissutit
pillugit ukiumoortumik isumagqatiginninniarnernut ilanngunneqartarput. Kommuunit
namminneerlutik ataatsimoortumik tapiissutit aningaasallu meeqqat atuarfiisa ingerlan-
nerannut immikkoortinneqartut qanoq atorneqgarnissaat aqutaraat, soorlu qanoq ilinniar-
titsineq, akunnernik atuineq, ilinniartitsisunik atuineq il.il. aaqgissuutissanerlugit.

Apeqqut 2. Tamakkiisumik atuutsinneqarpa?

Akissut: Inerisaaviup meeqqat atuarfiannik 2010-mi Hulissani novembarimi naliliinera-
ni nalunaarusiaq innersuunneqarpoq.

Nalunaarusiaq Inerisaaviup nittartagaani uani takuneqarsinnaavoq:
http://www.inerisaavik.gl/inerisaavik/midtvejsevaluering-af-folkeskoleforordningen-af-
2002/endelig-rapport-2011/

Naliliinermi pingaarnertut inerniliinerit ilaat ataaseq tassaavoq: "Peqqussut
peqqussutinut siuliinut atuuttunut sanilliullugu alloriarnerujussuartut amerlasuunit isigi-
neqarpoq. Taamaattoq amerlaqgisut peqqussut angusaqarfiulluartussatut isiginiarpaat,
taamaammallu atuarfinni tamani suli tamakkiisumik atortinneqalersimanani. Minnerun-
ngitsumik atuarfinni mikinerusuni nunaqarfinnilu atuarfinni tunngavissanik eqqussiniar-
neq kinguartoorfiusimagunarpoq".

Tamatuma kingorna kommuunini meeqqat atuarfii pillugit isumasioqatigiissitsinernik
arlalinnik ingerlatsisogarpoq, tamatumani meeqqat atuarfiat pillugu inatsiseqartitsinermi
malinneqartussanik malinninnissaq pillugu kommuunit suliniuteqarfigisassaannik
qinaasisoqarsimalluni. Nalunaarusiat kommuunit atuarfiit pillugit isumasioqatigiin-
nerineersut Inerisaaviup nittartagaani aamma takuneqarsinnaapput.

Apeqqut 3. Kommunini qanoq akuuffigineqartigaa?

Akissut: Apeqqut 2-mut akissut takuuk.

Apeqqut 4. Naalakkersuinikkut inatsit tamakkiisumik malitsinnegarnera qanoq malin-
nagffigineqgartigaa?

Akissut: [linniartitaanermut Naalakkersuisoqarfiup kommuunit atuarfiisa ingerlan-
negarnerat pillugu ukiumoortumik pinngitsooratik nalunaarutigisartagaat malinnaavigai,
soorluttaaq ikaarsaariarnermi angusat aamma meeqqat atuarfianni inaarutaasumik
misilitsinnerni angusat meeqqat atuarfianni ineriartornerup ingerlaavartumik nalili-
iffiginerannut ilanngunneqartarlutik.

Ilinniartitaanerup pilersaarusiornegarneranut suliamut atatillugu Naalakkersuisut no-
vembarip naajartornerani meeqqat atuarfiannut soqutigisaqartunut arlalinnut isu-
masioqatigiissitsiniarput. Tamatuma saniatigut llinniartitaanermut Naalakkersuisoqarfik
Inerisaaviup atuarfiit pisortaannut taakkulu ingerlatsinermut pisortaannut kiisalu kom-
muunini tarnip pissusaanik perorsaanikkullu siunnersuisartuisa allaffiineersunut decem-
barip giteqqutilernerani ataatsimiititsinermi peqataassaag.

Kiisalu Ilinniartitaanermut Naalakkersuisogarfik KANUKOKA-mut aamma IMAK-
imut isumagqatigiissuteqarsimavoq meeqqat atuarfiata kimulluunniit attuumassuteqan-
ngitsumit misissuiffigeqqissaarnissaanut sinaakkutissat pillugit. Meeqqat atuarfiata
naliliiffiginissaanut suliaq aallartinnikuuvoq, 2014-imilu maajimi naammassineqarnissaa
naatsorsuutigineqarluni.

Inussiarnersumik inuulluagqusillunga
Med venlig hilsen

Nick Nielsen

